
				এই পাতাটির মুদ্রণ সংশোধন করা প্রয়োজন। 
প্রায়শ্চিত্ত । २8७
প্রতাপাদিত্য । সীতারাম-ভাগবতের বেতন বন্ধ হয়েছে সে কি রাজকোষে অর্থ নেই বলে ? উদয়াদিত্য । না মহারাজ, আমি বলপূর্বক তাদের কর্তব্যে বাধা দিয়েছি, আমাকে তারই দণ্ড দেবার
अन्J | Yr
প্রতাপাদিত্য । বউমা তাদের গোপনে অর্থসাহায্য করছেন । উদয়াদিত্য । আমিই তাকে সাহায্য করতে বলেছি । প্রতাপাদিত্য । আমার ইচ্ছার অপমান করবার জন্যে ? উদয়াদিত্য । না মহারাজ, যে দণ্ড আমারই প্ৰাপ্য তা নিজে গ্ৰহণ করবার জন্যে । প্রতাপাদিত্য । আমি আদেশ করছি, ভবিষ্যতে তাদের আর যেন অর্থসাহায্য না করা হয় । উদয়াদিত্য । আমার প্রতি আরো গুরুতর শাস্তির আদেশ হল । প্রতাপাদিত্য । আর বউমাকে বোলো, তিনি আমাকে একেবারেই ভয় করেন না- দীর্ঘকাল তাকে প্রশ্ৰয় দেওয়া হয়েছে বলেই এরকম ঘটতে পেরেছে, কিন্তু তিনি জানতে পারবেন। স্পর্ধা প্ৰকাশ করা নিরাপদ নয় । তিনি মনে রাখেন যেন আমার রাজবাড়ি আমার রাজত্বের বাইরে নয় ।
[উভয়ের প্রস্থান
মহিষী ও বামীর প্রবেশ
মহিষী। ওষুধের কী করলি ? বামী । সে তো এনেছি- পানের সঙ্গে সেজে দিয়েছি ।
। খাটি ওষুধ তো ?
বামী। খুব খাটি ।
মহিষী । খুব কড়া ওষুধ হওয়া চাই, এক দিনেই যাতে কাজ হয় ! মহারাজ বলেছেন, কালকের মধ্যে যদি সুরমা বিদায় না হয় তা হলে উদয়কে সুদ্ধ নির্বাসনে পাঠাবেন । আমি যে কী কপাল
বামী । কড়া, ওষুধ তো বটে। বড়ো ভয় হয় মা, কী হতে কী ঘটে । ”
মহিষী । ভয়ভাবনা করবার সময় নেই বামী ! একটা-কিছু করতেই হবে । মহারাজকে তো জানিস— কেঁদে কেটে মাথা খুঁড়ে তার কথা নড়ানো যায় না । উদয়ের জন্যে আমি দিনরাত্রি ভেবে মরছি। ঐ বউটাকে বিদায় করতে পারলে তবু মহারাজের রাগ একটু কম পড়বে। ও যেন ওঁর চক্ষুশূল হয়েছে ।
বামী । তা তো জানি । কিন্তু ওষুধের কথা তো বলা যায় না। দেখো, শেষকালে মা, আমি যেন বিপদে না পড়ি । আর আমার বাজুবন্দর কথাটা মনে রেখো ।
মহিষী । সে আমাকে বলতে হবে না । তোকে তো গোটছড়াটা আগাম দিয়েছি ।
বামী । শুধু গোট নয় মা, বাজুবন্দ চাই ।
উদয়াদিত্যের প্রবেশ
মহিষী। বাবা উদয়, সুরমাকে বাপের বাড়ি পাঠানো যাক ! উদয়াদিত্য। কেন মা, সুরমা কী অপরাধ করেছে ? মহিষী। কী জানি বাছা, আমরা মেয়েমানুষ কিছু বুঝি না, বউমাকে বাপের বাড়ি পাঠিয়ে মহারাজার রাজকার্যের যে কী সুযোগ হবে, মহারাজই জানেন ।
উদয়াদিত্য। মা, রাজবাড়িতে যদি আমার স্থান হয়ে থাকে। তবে সুরমার কি হবে না ? কেবল স্থানটুকুমাত্রই তার ছিল, তার বেশি তো আর কিছু সে পায় নি!
[প্ৰস্থান

